
UITM CAWANGAN NEGERI SEMBILAN KAMPUS KUALA PILAH

Penulisan ilmiah dalam kalangan akademia Institusi Pengajian Tinggi khususnya di UiTM merupakan
salah satu kriteria penting sebagai amanah tugas ahli akademik. Penulisan ilmiah seperti penulisan
laporan aktiviti, tesis penyelidikan, artikel di suratkhabar, majalah dan di jurnal saintifik, merupakan salah
satu platform sumber maklumat yang boleh dikongsikan bersama pelajar, rakan sejawat, masyarakat
dan negara. Justeru itu, satu bengkel penulisan ilmiah berimpak telah dianjurkan oleh Pusat Pengajian
Kimia & Alam Sekitar (PPKAS) bagi memberi pendedahan dan galakan kepada staf akademik PPKAS
untuk menulis dan berkongsi maklumat. Hal ini adalah selari dengan teras strategik kedua Perancangan
Strategik UITM2025, iaitu kecemerlangan global yang telah menggariskan beberapa petunjuk prestasi

termasuklah bilangan penerbitan artikel berimpak.

Rentetan daripada itu, bengkel yang diadakan di Klana Resort Seremban pada 24 November 2022
merupakan sesi percambahan idea-idea dan perkongsian hasil penyelidikan agar dapat diterjemahkan
ke dalam penulisan berbentuk artikel ilmiah berimpak dengan hasrat dapat diterbitkan untuk tatapan
semua lapisan masyarakat. Sesi bengkel tersebut telah dihadiri oleh 25 staf akademik PPKAS dan
dirasmikan oleh Koordinator PPKAS, Prof. Madya Ts. ChM. Dr. Sheikh Ahmad Izaddin Sheikh Mohd
Ghazali. Seterusnya, sesi taklimat bengkel telah disampaikan oleh Pn. Mazni Musa dan Dr. Rohaiza Saat
yang telah memberi penerangan objektif dan perjalanan bengkel tersebut.

Agenda utama bengkel ini ialah perkongsian teknik-teknik penerbitan di Journal of Academia UiTM CNS
telah disampaikan oleh Chief Editor Journal of Academia (JoA) UiTM Cawangan Negeri Sembilan, Dr
Kavirajaa Pandian Sambasevam yang membincangkan aspek-aspek dan teknik penulisan berkesan agar
mudah diterima oleh pihak penerbit khususnya terbitan berindeks. Seterusnya, perkongsian oleh Dr.
Ruhaida Rusmin, Koordinator Unit Pengurusan Penyelidikan (RMU) UiTM Cawangan Negeri Sembilan
berkaitan etika penyelidikan dan kaedah penyediaan proposal geran penyelidikan yang memenuhi
kriteria yang diperlukan telah memberi gambaran jelas kepada staf akademik PPKAS tentang
penghasilan proposal penyelidikan yang berkualiti. Gambar 1 menunjukkan sesi taklimat yang telah
disampaikan. Melalui sesi bengkel ini, staf akademik PPKAS mendapat gambaran jelas aspek-aspek
utama yang dititikberatkan dalam penulisan. Sesi perkongsian maklumat dan percambahan idea bagi
mendapatkan input terbaik untuk proses penulisan telah dibincangkan di dalam kumpulan berdasarkan
bidang kepakaran masing-masing dan ditunjukkan di Gambar 2.

Secara keseluruhannya, bengkel yang diadakan ini dapat membantu staf akademik PPKAS ke arah

penghasilan sekurang-kurangnya satu penerbitan artikel berindeks pada tahun 2023 dan seterusnya
dapat bersama-sama menjayakan aspirasi UiTM ke arah Universiti Bertaraf Global.

Sesi Perasmian dan Taklimat cleh JoA dan RMU

Gambar 2 Sesi Perbincangan dan Percambahan Idea Mengikut Bidang Kepakaran



